                                      Preeknotas vir Vrydag 23 Januarie 2009

Skriflesing: Filippense 1:3Ek dank my God elke keer as ek aan julle dink. 4In al my gebede bid ek altyd met blydskap vir julle almal, 5omdat julle van die eerste dag af tot nou toe saamgewerk ( koinonia) het aan die verkondiging van die evangelie. 6Ek is veral ook daarvan oortuig dat God, wat die goeie werk in julle begin het, dit end-uit sal voer en dit sal voleindig op die dag wanneer Christus Jesus kom...9Ook bid ek dat julle liefde al hoe meer sal toeneem in begrip en fyn aanvoeling, 10sodat julle die dinge sal kan onderskei waarop dit werklik aankom. Dan sal julle op die dag wanneer Christus kom, onberispelik en sonder blaam wees, 11 en deur Jesus Christus sal julle geheel en al in die regte verhouding met God wees, tot sy lof en eer...20Dit is my vurige verlange, en daarna sien ek uit, dat ek niks sal doen waaroor ek my sal hoef te skaam nie. Ek wil ook nou, soos nog altyd, met alle vrymoedigheid deur my hele wese Christus verheerlik in lewe en in sterwe, 21want om te lewe, is vir my Christus, en om te sterwe, is vir my wins...27Hoofsaak is dat julle lewenswandel in ooreenstemming met die evangelie van Christus moet wees. As ek dan kom, sal ek self sien, of as ek nie kan kom nie, sal ek deur berigte hoor dat julle in volkome eensgesindheid standvastig saamstry vir die geloof in die evangelie 28en julle in geen opsig deur die teenstanders laat afskrik nie. 

           2 Aangesien julle die troos in Christus ondervind het, die aansporing deur die liefde, die gemeenskap deur die Gees, die innige meegevoel en meelewing—2maak dan nou my blydskap volkome deur eensgesind te wees: een in liefde, een van hart, een in strewe. 3Moet niks uit selfsug of eersug doen nie, maar in nederigheid moet die een die ander hoër ag as homself. 4Julle moenie net elkeen aan sy eie belange dink nie, maar ook aan dié van ander.
           3 7Maar wat eers vir my ’n bate was, beskou ek nou as waardeloos ter wille van Christus, 8ja, nog meer: ek beskou alles as waardeloos, want om Christus Jesus, my Here, te ken, oortref alles in waarde... 10Al wat ek wens, is om Christus te ken, die krag van sy opstanding te ondervind en deel te hê aan sy lyding deur aan Hom gelyk te word in sy dood, 

            4 10Ek was baie bly in die Here dat julle na so ’n lang tyd weer gewys het dat julle nog aan my dink. Nie dat julle my ooit vergeet het nie, julle het net nie die kans gehad om iets te doen nie...  julle het goed gedoen deur my in my moeilike omstandighede by te staan... 15Julle in Filippi weet ook dat in die begin van my evangelieprediking, na my vertrek uit Masedonië, geen enkele gemeente behalwe julle ’n aandeel gehad het aan my rekening van inkomste en uitgawe nie. 16Ook toe ek in Tessalonika was, het julle meer as een maal iets vir my behoeftes gestuur. 17Dit gaan vir my egter nie om die gawe nie, maar om die vrug daarvan: daardeur word julle self ryker.

Ons gebed: Here vernuwe weer ons( vul ons met ) passie vir U
1. Vir Paulus is die doel van sy lewe om Christus te ________________________________________________  in lewe en in sterwe ( Fil 1: 20-21). Hoekom? Omdat vir hom is die lewe Christus en die sterwe wins. Jesus is die liefde/senntrum van sy lewe. Hy deel dit met ander om hulle saam te laat droom. Damaskus ervaring.
2. Wanneer Christus so in die fokus is dan is raak jy ‘n medewerker aan die  ____________________________ van die evangelie. Jy kan dit nie vir jouself hou nie. Die gelowiges in Filippi is mense wat medewerkers met Paulus hierin ( Fil 1: 4). Kan dit nie op jou eie doen nie. Henry Nouwen en Bill
3. Omdat Christus so in die fokus is wil jy Hom ook beter en dieper ________________+__________________ (Fil 3:10). Paulus se enigste begeerte is om Christus te ken in Sy ostandingskrag en kruislyding.
4. Waar Christus so ‘n kragtige werklikheid is, wil jy nie toelaat dat die _______________________________ met ander skeef loop nie. Konflik moet deurgewerk word. (Fil 2:1-4)
5. Ons liefde vir Christus laat ons uitreik om ander wat nood het te ____________________________________  (Fil 4:10 +16) 2 Kor 5 Die liefde van Christus dring ons.      
6. In ons wandel met Christus elke dag mag ons nie verslap nie. Ons moet _______________________________ in geloof (Fil 1:27)
